ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՆՈՅԵՄԲԵՐԻ 19-Ի N 1340-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԱՌԱՋԱՐԿՆԵՐԻ

	1․ Հայաստանի Հանրապետության էկոնոմիկայի նախարարություն
	23.08․2024թ.

	
	01/16970-2024

	Նախագծի վերաբերյալ առարկություններ և առաջարկություններ առկա չեն։
	  Ընդունվել է ի գիտություն

	2․ Հայաստանի Հանրապետության ֆինանսների նախարարություն
		02.09.2024թ.

	
	01/2-1/18227-2024

	Նախագծի վերաբերյալ դիտողություններ և առաջարկություններ առկա չեն։
	  Ընդունվել է ի գիտություն

	3․ Հայաստանի Հանրապետության արդարադատության նախարարություն
		27.09.2024թ.

	
	/27.3/38539-2024

	1. «Հայաստանի Հանրապետության կառավարության 2015 թվականի նոյեմբերի 19-ի N 1340-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետի 6-րդ ենթակետով նախատեսվում է Հայաստանի Հանրապետության կառավարության 2015 թվականի նոյեմբերի 19-ի N 1340-Ն որոշումը լրացնել որոշմանը կից ձևով՝ համաձայն հավելվածի:
Այսպես, «Նորմատիվ իրավական ակտերի մասին» օրենքի 13-րդ հոդվածի 9-րդ մասի համաձայն՝ նորմատիվ իրավական ակտով հաստատվող կանոնները, կանոնադրությունները, կարգերը, ցանկերը, աղյուսակները և այլն ամրագրվում են (կամ ձևակերպվում են) նորմատիվ իրավական ակտի անբաժանելի մաս համարվող հավելվածների ձևով: Հավելվածներն առանց տվյալ նորմատիվ իրավական ակտի իրավաբանական ուժ չունեն: Նորմատիվ իրավական ակտի համապատասխան մասերը հղում են պարունակում այդ հավելվածներին:
Վերոգրյալից ելնելով՝ գտնում ենք, որ որ Նախագծի 1-ին կետի 6-րդ ենթակետով նախատեսվող կարգավորման նախատեսումը «Նորմատիվ իրավական ակտերի մասին» օրենքի 13-րդ հոդվածի 9-րդ մասի պահանջների համատեքստում խնդրահարույց է, քանի որ նշված կարգավորման ընդունման դեպքում պաշտոնական ինկորպորացումից հետո դիմումի ձևը նախատեսվելու է որպես Հայաստանի Հանրապետության կառավարության 2015 թվականի նոյեմբերի 19-ի N 1340-Ն որոշման ձև, ինչը չի համապատասխանում «Նորմատիվ իրավական ակտերի մասին» օրենքի պահանջներին:
Բացի այդ, հարկ է նկատի ունենալ, որ Նախագծին կից դիմումը հավելվածի ձևով հաստատելու դեպքում անհրաժեշտություն կառաջանա Հայաստանի Հանրապետության կառավարության 2015 թվականի նոյեմբերի 19-ի N 1340-Ն որոշման նախաբանում հղում կատարել համապատասխան լիազորող նորմին:
	  Ընդունվել է, նախագիծը խմբագրվել է ներկայացված առաջարկներին համապատասխան։ Մասնավորապես,  գործող որոշման դրույթները և նախագծով նախատեսվող դրույթները խմբագրվել են հավելվածի տեսքով։

	4․ Հայաստանի Հանրապետության վարչապետի աշխատակազմի իրավաբանական վարչություն
		11.10.2024թ.

	
	02/16.2/34924-2024

	Նախագծի 2-րդ կետի համաձայն՝ որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը, բայց ոչ շուտ, քան որոշման հավելվածով նախատեսված գործառնությունների իրականացման համար համապատասխան էլեկտրոնային համակարգի գործարկման օրը։
     Նախագծի նշված կարգավորումը խնդրահարույց է իրավական որոշակիության տեսանկյունից։ Մասնավորապես՝ որոշակիացված չէ որոշման ուժի մեջ մտնելու ժամկետը։
	  Ընդունվել է, նախագծի ուժի մեջ մտնելու նորմը խմբագրվել է։

	5․ Ֆինանսատնտեսական նախարարական կոմիտեի՝ 28․10․2024թ․ կայացած նիստում քննարկման արդյունքներով ներկայացված առաջարկներ
		28.10.2024թ.

	
	

	Առաջարկվում է նախատեսել նախագծով նախատեսվող կարգավորումների ուժի մեջ մտնելու հստակ ժամկետ։
	[bookmark: _GoBack]  Ընդունվել է, կատարվել է համապատասխան փոփոխություն։



